Dòmhnall Feargasdan
Donald Ferguson speaks as a student on the first year of the BA in Fine Art that is hosted by Taigh Chearsabhagh. He describes and comments on the facilities in the centre and the quality of services and teaching staff on the course.

Mar ionad ealain tha Taigh Chearsabhagh uabhasach math. Tha tòrr goireasan aca, tha goireasan aca son taisbeanadh, ‘s tha goireasan aca son, son dealbh camera, son video agus son dìreach print fhèin. Tha, tha mise a’ smuaintinn gu bheil a h-uile rud, a h-uile goireas, ann a gheibheadh tu ann an àite sam bith airson, airson ealain gu h-àraidh. Agus cuideachd, tha taigh tasgaidh aca airson an eilein, agus tha siud gu math cudromach airson an eilein, gu bheil e ann.

Bidh a h-uile seòrsa taisbeanadh aca ann an Taigh Chearsabhagh. Tha iad a’ toirt dhachaidh taisbeanaidhean gu math ainmeil. Tha iad a’ toirt dhachaidh luchd-ealain gu math ainmeil ann an Alba ‘s à Breatann cuideachd airson, airson taisbeanadh.

Bha mi nam oileanach ann an Taigh Chearsabhagh, agus tha e gu math freagarach. ‘S e, ‘s e ealan a-rithist a bha mi a’ dèanamh an sin. Agus an seòrsa cùrsa a th’ ann, ‘s e, mu dheidhinn, cùrsa ealain mu dheidhinn an àrainneachd a th’ ann. Agus chan fhaigheadh tu àite a b’ fheàrr airson cùrsa mar sin. Tha thu beò san àrainneachd, ‘s tha e gu math freagarach a-rithist.
Tha sinn a’ dèanamh tòrr obair a-muigh. Cha mhòr nach eil sinn ag obair a-muigh fad an t-siubhail. Tha luchd-teagaisg math ann, agus tha iad cuideachd, a-rithist, a’ toirt dhachaidh luchd-teagaisg gu math ainmeil airson seachdain no dhà airson ar teagasg.

Tha e cudromach o chionn’s – tha e air tòrr obraichean a chruthachadh. Agus a h-uile latha tha na ceudan, gu h-àraidh as t-samhradh, tha na ceudan a’ dol ann. Tha, tha àite-bìdh ann, an taigh tasgaidh, agus tha taisbeanadh, tha, is gu h-àraidh ma tha an t-sìde dona chan eil àite, chan eil àite san eilean cho math ris, ri turas a Thaigh Chearsabhagh.

Tha e a’ cumail Loch nam Madadh gu math beòthail. Tha oidhcheanan ciùil aca, ‘s tha taisbeanadh – bidh iad a’ fosgladh taisbeanadh ann a h-uile mìos co-dhiù, agus tha siud a’ tàladh daoine ann.

English Translation

As an art centre Taigh Chearsabhagh is extremely good. They’ve got lots of facilities, they have facilities for exhibition, they have facilities for photography, for video, for just print itself. I think there’s everything, every facility, that you would get anywhere, especially for art. And also, they have a museum for the island, and that’s very important for the island, that it’s there.

They have all sorts of exhibitions at Taigh Chearsabhagh. They bring home very famous exhibitions. They bring home artists very famous in Scotland, and also from Britain, to exhibit.

I was a student in Taigh Chearsabhagh, and it’s very appropriate. Again it’s art that I was doing there. And the sort of course it is, it’s, about, an art course about the environment. And you wouldn’t get a better place for a course like that. You are alive in the environment, and it’s very appropriate again.

We do lots of work outside.  We’re working outside nearly all the time. There are good teachers, and they also, again, bring home very famous teachers for a week or two to teach us.

It’s important because – it’s created a lot of jobs. And every day hundreds, especially in the summer, hundreds go in. There’s a place to eat, a museum, and there’s an exhibition, and especially if the weather is bad there’s not a place, there’s not a place on the island as good as it, as a trip to Taigh Chearsabhagh.
It keeps Lochmaddy very lively. They have music nights, and there’s an exhibition – they open an exhibition there at least every month, and that pulls people in.

